
	1. Հայաստանի Հանրապետության հարկային օրենսգրքում փոփոխություններ և լրացումներ կատարելու մասին օրենքի նախագծի (այսուհետ՝ նախագիծ) 4-րդ հոդվածով լրացվող օրենսգրքի 398-րդ հոդվածի 6.1-րդ մասով նախատեսված «օրենքով սահմանված ժամկետում դրամական պահանջների կատարման չներկայացնելը կապված է եղել պաշտոնատար անձի կողմից իր կամքից անկախ պաշտոնական լիազորությունների կատարման անհնարինության հետ» և «առկա է եղել արտակարգ և տվյալ պայմաններում անկանխելի հանգամանք(ներ)» մասերով դրույթները, գտնում ենք, որ ածանցվում են մեկը մյուսից, և դրանց որպես օրենքով սահմանված ժամկետում դրամական պահանջների կատարման չներկայացման իրարից առանձին հիմքեր նախատեսումը հիմնավորված չէ:
   Բացի այդ՝ նախագծի 4-րդ հոդվածով լրացվող օրենսգրքի 398-րդ հոդվածի 6.1-րդ մասով նախատեսված «դատարանը տվյալ իրավահարաբերության մասով կայացրել է նախադեպային որոշում» մասով դրույթը խնդրահարույց է, քանզի ՀՀ օրենսդրության տրամաբանությունից բխում է, որ ՀՀ դատարաններն օժտված չեն անմիջական իրավաստեղծ գործունեությամբ:
   Ընդհանուր առմամբ, գտնում ենք, որ հարկային մարմինների համար բաց թողնված ժամկետների ճանաչման հիմքեր նախատեսելը անընդունելի մոտեցում է, և չի բխում «Վարչարարության հիմունքների և վարչական վարույթի մասին» ՀՀ օրենքի և համապատասխան ոլորտային օրենքների համակարգային կարգավորումներից:

2. Նախագծի 5-րդ հոդվածի 2-րդ կետը, գտնում ենք, համադրելի չէ ՀՀ Սահմանադրության  73-րդ հոդվածի 1-ին մասի հետ, այն է՝ «Անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն» այն համատեքստում, որ վերոնշված կետով նախատեսվող դրույթը հնարավորություն կտա հարկային մարմնի կողմից դրամական պահանջները կատարելու դիմումի ներկայացման բաց թողնված ժամկետների ճանաչման, ինչը, հետագայում, կարող է հանգեցնել հարկ վճարող անձանցից չկատարված հարկային պարտավորությունները գանձելու մասին որոշումների կայացման:

	1. Ընդունվել է, Նախագիծը խմբագրվել է` Նախագծի 4-րդ հոդվածով լրացվող՝ օրենսգրքի 398-րդ հոդվածի 6.1-րդ մասով նախատեսված դրույթը հանվել է:
Միաժամանակ, Նախագծում լրացվել է նոր դրույթ, որով նոր խմբագրությամբ է շարադրվել օրենսգրքի 4-րդ հոդվածի 1-ին մասի 64-րդ կետը` սահմանելով, որ պարտադիր ծանուցման ենթակա փաստաթղթեր են հանդիսանում հարկային մարմնի կողմից Օրենսգրքի 398-րդ հոդվածի 5-րդ մասով նախատեսված՝ չվճարված հարկային պարտավորությունների գանձման կամ հարկ վճարողի գույքի արգելանքի վարչական վարույթների շրջանակներում ինչպես թղթային եղանակով, այնպես էլ՝ էլեկտրոնային համակարգի միջոցով ընդունվող՝ Օրենսգրքով և օրենքով նախատեսված փաստաթղթերը (մասնավորապես՝ արձանագրություններ, արգելանքի հանձնարարագրեր, որոշումներ, ծանուցագրեր) :

